
	
  

	
  
	
  
	
  

Udin, ai 3 di Avrîl dal 2015 
	
  
	
  
 
Premi leterari Dolfo Zorzut 
Ultins dîs par partecipâ 
 
 
Il Comun di Cormons, cul patrocini de Provincie di Gurize, in colaborazion cu la ARLeF, la 
Associazion di Cormons “Amîs da Mont Quarine” e la Societât Filologjiche Furlane, al à 
bandît il concors “Premi leterari Dolfo Zorzut” in memorie dal scritôr furlan di Cormons 
Dolfo Zorzut (1894-1960). Il teme sielt pai elaborâts al è chest: “Di lûcs di vuere a lûcs di 
pâs: casermis e teritori tra emozions, ricuarts e sperancis”.  
Il tiermin pe presentazion des oparis al scjât miercus ai 15 di Avrîl dal 2015. 
 
Il concors bienâl, rivât ae sô cuarte edizion, si divît in trê sezions: Narative, cuntun premi 
di 250 euros o un weekend par dôs personis intun dai agriturisims di Cormons, par une 
prose curte o une conte (de lungjece minime di 3 o massime di 5 cartelis, di 30 riis par 60 
batudis parom); Poesie, cuntun premi di 250 euros o un weekend par dôs personis intun 
dai agriturisims di Cormons, par une poesie (in cheste sezion si domande une racuelte 
componude di un minim di 3 a un massim di 5 poesiis); Students, cuntun premi di 250 
euros in bogns par comprâ libris par une conte o une poesie. I tescj di dutis lis sezions a 
àn di jessi Inedits, stampâts e disponibii suntun supuart informatic. Lis oparis a podaran 
jessi scritis par talian, furlan o sloven. 
 
Tescj e poesiis a varan di rivâ ae Biblioteche comunâl di Cormons, dentri di misdì di 
miercus ai 15 di Avrîl dal 2015.  
Info: biblioteca@com-cormons.regione.fvg.it; www.comune.cormons.go.it 
	
  
	
  


